
A participacion da sociedade civil nos asuntos de interese xeral, e maxime naquelas
situaciéns que redunden na erradicacion de situaciéns de discriminacion, é un feito
que ten cada vez maior incidencia na comunidade, debendo considerarse esta
participacion como o recofecemento dun dereito que efectivamente o asiste e como
unha necesidade que ten o Estado e, neste caso, a Comunidade Autéonoma de
Galicia para dar resposta a necesidades da poboacion.

Iso é mais determinante coa aparicion de novas necesidades dos cidadans, sexan
as manifestadas ou aquelas sentidas pero non expresadas, e ante as limitaciéns do
esforzo publico e conscientes de que a atencién e melloria da calidade de vida esixe
unha participacion publica que hai de complementarse coa participacion privada.
Non se trata de deixar actuacions publicas que van a seguir sendo necesarias,
sendn de atopar un espazo de colaboracién coa actuacion privada que participe,
nunha manifestacion de solidariedade, na atencion de necesidades que afectan a
sociedade.

O voluntariado é unha forma de participacion da sociedade na atencion de
necesidades na cal confllen a liberdade de actuacién, a solidariedade e o altruismo.
Na presente Lei contémplase dende unha organizaciéon, superando o puro
voluntarismo de caracter informal, que non entra dentro do seu obxecto de
atencién, e sempre dentro dun proxecto dirixido & atencion concreta de
necesidades de interese xeral.

Como forma de participacidon social preténdese o seu recofiecemento, promovendo
e impulsando este voluntariado formal, cun respecto escrupuloso cara a liberdade
dos cidadans para constituir entidades que tefian unha finalidade de atencion
voluntaria de necesidades da sociedade, desligando estas situacions de calquera
forma de servizos retribuida, asi como regulando a relacién entre as persoas
voluntarias e a organizacidon a través dun cadro de dereitos e deberes que leva
consigo esta relacion.

A Constitucion espafiola no seu artigo 9.2 establece a obriga dos poderes publicos
de promover as condicidons para que a liberdade e igualdade dos individuos e os
grupos en que se integran sexan reais e efectivas, remover os obstaculos que
impidan ou dificulten a sta plenitude e facilitar a participacién de todos os cidadans
na vida politica, econdmica, cultural e social, como manifestacién da solidariedade
cidada en beneficio da comunidade.

A nivel do Estado espafiol promulgase, consecuente con este mandato, a lei 6/
1996 do 15 de Xaneiro do Voluntariado, que regula as actuaciéns dos cidadans
dirixidas & satisfaccion de necesidades de interese xeral e especialmente a
erradicacion de situacions de discriminacion. O seu ambito limitase a entidades,
tanto publicas como privadas, de ambito estatal ou internacional.

O Estatuto de Autonomia de Galicia no seu artigo 4.2 recolle en termos semellantes
o precepto constitucional do artigo 9.2 da Constitucién espafiola, asi como en
disposicidns sectoriais normativa referida ao voluntariado, dirixida preferentemente
a regular as relacions entre as persoas voluntarias e as entidades do voluntariado.
Asi, tanto a Lei 3/1987, do 27 de maio, de servizos sociais, como a mais recente Lei
4/ 1993 do 14 de abril de Servizos Sociais, reflicten disposicions que afectan o
voluntariado.

Preténdese agora unha regulacion mais ampla do voluntariado, na cal se recollan
todos os posibles campos de actuacion do voluntariado, mais ald do campo social,



ditando unhas normas comuns de aplicacion a todas as entidades de voluntariado,
gue permitan unha coordinacién e planificacidon que afecte, dentro da Xunta de
Galicia, as distintas Consellerias que tefien intereses neste ambito, asi como da
Administraciéon autondmica coas Administracions locais e as propias entidades de
accion voluntaria.

A regulacion que se pretende a través da presente Lei do voluntariado proporciona
unha resposta concreta as peculiaridades desta actividade desenvolvida no ambito
territorial propio de Galicia, atendendo & idiosincrasia da sociedade galega e aos
seus sectores mais deficitarios e a través de unhas institucions ou organismos
creados en atencidon a estrutura das competencias que constitucionalmente esta
Comunidade Auténoma ten atribuidas.

Supérase, deste modo, a Lei Estatal 6/1996 do 15 de Xaneiro do Voluntariado,
cando establece o seu ambito de aplicacidon as persoas voluntarias e entidades que
participen ou desenvolvan programas de ambito estatal ou supraautondémico, asi
como aos que participen en programas que desenvolvan actividades de exclusiva
competencia do Estado, e ddtase a Galicia dun marco normativo propio de
regulacidén das actividades das persoas voluntarias e entidades de voluntariado aqui
desenvolvidas, de igual modo que outros lexisladores autonémicos coa
promulgaciéon de diferentes leis autondmicas que regulan con caracter xeral esta
actividade no ambito territorial de cada Comunidade Autéonoma.

A Lei galega do voluntariado ten por obxecto a regulacion xeral deste tipo de
actividade no ambito propio da Comunidade Auténoma galega, facendo fincapé
naqueles aspectos importantes que definen e delimitan a condicién de voluntariado,
sen necesidade, por outro lado, de comprometer nin desvirtuar a esencia desta
accion.

O lexislador autondmico fundamenta a suUa regulacidn nos seguintes puntos
basicos:

a. Garantir a liberdade de traballo voluntario fronte aos obstaculos que poidan
opofierse ao mesmo, asi como favorecer o recofiecemento deste labor a nivel
social.

b. Superar o concepto tradicional de voluntario, moitas veces asimilado ao ambito
puramente asistencial e a determinados campos de accion, fundamentalmente ao
social, para abranguer outros campos de participacion cidada, como poden ser o
ocio, a cultura, o deporte, o servizo sanitario, a cooperacion ao desenvolvemento, a
dinamizacion cidada, a defensa do medio ou calquera outro de natureza analoga.

c. Superar o puro voluntarismo, entendido como a accién individual e illada, loable
pero pouco eficaz, para reconducilo cara a entidades estables e democraticas con
capacidade para canalizar o esforzo dunha forma colectiva e con maiores garantias
de eficacia.

d. Deslindar o traballo voluntario de calquera forma retribuida de servizos, sen que
poidan cubrirse con persoal voluntario postos de traballo que haxan de ser cubertos
por persoal asalariado. A experiencia do voluntariado é que este xera empregos, en
tanto descobre necesidades nas que poida existir unha demanda solvente. En
ningln caso podera utilizarse para vulnerar os dereitos laborais ou destruir postos
de traballo.

e. Deslindar o traballo voluntario do asalariado, partindo do principio de
complementariedade do voluntariado.



Partindo desta base, o contido da Lei estrutlrase en oito capitulos con 28 artigos,
tres disposiciéns adicionais, unha transitoria, unha derrogatoria e tres finais.

O capitulo I establece disposicions xerais sobre o obxecto da Lei, delimitando o
ambito de aplicacion a toda actividade de voluntariado organizada e que se
desenvolva no ambito territorial da Comunidade Auténoma galega ou no ambito de
competencias da Xunta de Galicia. Define o voluntariado e regula as areas de
interese xeral, asi como os fins e principios basicos por os cales han de rexerse as
actuacions das persoas voluntarias.

O capitulo II considera a existencia dunha organizacién publica ou privada,
constituida legalmente e con personalidade xuridica, que, sen animo de lucro,
realice programas no marco de actividades de interese xeral, configurandose asi
como o requisito basico do que se vai derivar a posibilidade, en o seu caso, de
poder contar coa colaboracidn de voluntariado. Estrutirase en seis artigos:

1. Entidades de accidén voluntaria.

2. Obrigas das organizacidns coas persoas voluntarias.
3. Incumprimento de obrigas.

4. Responsabilidade extracontractual fronte a terceiros.
5. O acordo ou compromiso de incorporacion.

6. Arbitraxe do voluntariado.

O capitulo III regula o estatuto do voluntariado, establecendo un concepto amplo,
que permite a participacion de todos os cidadans cando de forma libre e
responsable dediquen o seu tempo libre a realizar actividades de interese xeral
para a comunidade, no seo de entidades publicas ou privadas sen animo de lucro,
excluindo as situacions en que medie relacion laboral, funcionarial, administrativa
ou mercantil, asi como familiar ou de boa vecifianza. Tamén se detallan neste
capitulo os dereitos e deberes das persoas voluntarias.

O capitulo IV regula a promocién e o fomento do voluntariado. Establece as
competencias da Xunta de Galicia e das corporaciéns locais, en aplicacion da
presente Lei, para facer efectiva unha politica de fomento da actividade voluntaria e
de participacion dos cidadans e cidadas.

Regulanse medidas de promocion mediante a acciéon concertada, sinalando os
requisitos que terdn que reunir os programas e proxectos e establecendo un plan
galego para a promocidon e fomento da accion voluntaria. A elaboracion e
seguimento deste levara a cabo a través de o organismo previsto no artigo 24 e
someterase a informe do Consello Galego do Voluntariado.

Faise un recofiecemento explicito dos concellos no campo do voluntariado, nun
marco xuridico no cal poderan exercer libremente a suUa iniciativa no seu ambito
local. Respdndese asi ao principio da autonomia local para a xestion dos seus
respectivos intereses e no ambito dos seus competencias, que lles permite
promover toda clase de actividades e prestar cantos servizos contriblan a
satisfacer necesidades e aspiracions da sila comunidade vecifial.

A actuacion do concello no campo do voluntariado ten na Lei unha dobre vertente,
en canto se lle recofnece a sUa capacidade para dispofier de agrupacions propias de
voluntarios e se determina o amparo que debe prestar & iniciativa privada sen
animo de lucro, colaborando coa mesma mediante o asesoramento técnico, a
coordinacion, a planificacion no seu ambito municipal e o apoio econémico.

Finalmente, preténdese buscar unha coordinacion de actuacions a nivel publico,
tanto dentro da Xunta de Galicia como coa Administracién local.



O capitulo V crea o Servizo Galego de Voluntariado, como organismo especializado
en materia de voluntariado ao que se adscribe a Comision de Arbitraxe.
Encoméndaselle a elaboracion e seguimento do plan galego de fomento e
promocion da accidén voluntaria e a xestion do sistema de rexistro autonémico de
entidades, asi como desenvolver as actuacidons técnicas de promocion,
investigacion, asistencia e formacion.

O capitulo VI regula o Consello Galego do Voluntariado, en canto 6rgano consultivo
e asesor, adscrito & Conselleria con competencias en materia de Administracion
local, onde estaran representadas a Xunta de Galicia, as entidades locais e as
entidades de accion voluntaria, entre outros.

O capitulo VII regula a Comision de Arbitraxe, como instrumento de proteccion e
defensa das partes que realizan actuacions de voluntariado.

O capitulo VIII regula o Rexistro de Entidades de Voluntariado; a inscricidon neste
sera requisito para que as entidades de voluntariado poidan acollerse as axudas
gue na Lei se contemplan. A non inclusion no Rexistro de Entidades de Voluntariado
non exime das obrigas que se establecen na relacion destas cos voluntarios
adscritos aos seus programas.

En definitiva, o importante servizo que as entidades de voluntariado prestan a
comunidade, desenvolvendo o espirito de iniciativa, responsabilidade e
solidariedade entre os seus membros, servindo con eficacia ao interese xeral e de
forma complementaria & accion dos poderes publicos e cumprindo unha funcion
insubstituible de mediacion, intercambio e equilibrio social, fundamenta a
promulgacién de a presente Lei, que regula os aspectos xerais da actividade do
voluntariado na Comunidade Autéonoma galega, impulsando unha maior
participacion na vida comunitaria.

O recofiecemento normativo da accidn voluntaria quere fomentar a solidariedade en
todos os niveis da sociedade galega, facilitando unha via de participacién dos
cidadans neste ambito e potenciando os valores que se derivan da nosa
Constitucion e Estatuto de Autonomia, como son os de liberdade, xustiza,
igualdade, pluralismo e dignidade da persoa e os dereitos inviolables que lle son
inherentes.

Por todo o exposto, o Parlamento de Galicia aprobou e eu, de conformidade co
artigo 13.21 do Estatuto de Galicia e co artigo 24 da Lei 1/1983, do 23 de febreiro,
reguladora da Xunta e do seu Presidente, promulgo en nome do Rei a Lei do
voluntariado de Galicia.

CAPITULO I.

DISPOSICIONS XERAIS

Artigo 1. Obxecto.

A presente Lei ten por obxecto regular, promover e fomentar a participacién
solidaria dos cidadans en actuacidns organizadas de voluntariado por medio de
entidades publicas ou privadas estables e democraticas sen animo de lucro, asi
como ordenar as relacions entre as Administraciéns publicas e as devanditas
entidades.

Artigo 2. Ambito de aplicacién.

1. A presente Lei é de aplicacidon a toda a actividade de voluntariado que constitle
0 seu obxecto, no ambito territorial da Comunidade Auténoma.

2. Sera igualmente de aplicacion as actuaciéns en materia de voluntariado que
desenvolvan programas ou proxectos de interese xeral no ambito de competencias
da Comunidade Auténoma.



Artigo 3. O voluntariado.

1. Aos efectos da presente Lei, enténdese por voluntariado o conxunto de
actividades desenvolvidas en areas de interese xeral sempre que se realicen:

- De xeito altruista, desinteresado e solidario.

- Con caracter voluntario e libre, sen que tefian por causa unha obriga persoal ou
deber xuridico.

- Sen contraprestacion econdmica.

- Por medio de entidades publicas ou privadas estables e democraticas sen animo
de lucro e de acordo con concretos programas ou proxectos de interese xeral.

2. Quedan excluidas do concepto de voluntariado as actividades:

- Desenvolvidas como consecuencia dunha relacion laboral, mercantil ou
funcionarial de calquera tipo.

- Illadas, esporadicas ou realizadas por razéns de benevolencia, amizade ou boa
vecifianza.

Artigo 4. Areas de interese xeral.

Aos efectos do disposto no artigo 2, enténdense por areas de interese xeral as de
servizos sociais, saude, proteccidén civil, medio, educacion, cultura, ocio e tempo
libre, consumo, defensa dos dereitos humanos, xuventude, cooperacion
internacional, defensa e fomento da economia e calquera outra que responda a
natureza e fins da actuacion de voluntariado.

Artigo 5. Fins do voluntariado.

As actuacions de voluntariado poderan ter por finalidade:

a. Contribuir a eliminar os obstaculos que impidan a igualdade, eliminando calquera
tipo de violencia e favorecendo o avance da sociedade.

b. Promover os valores sociais, culturais, deportivos e ecoldxicos.

c. Previr e remover as situacions causantes de feitos que producen exclusion.

d. Promover a defensa dos dereitos e intereses dos cidadans.

e. Desenvolver programas nas areas de interese xeral con especial incidencia no
ambito educativo e sociocomunitario.

Artigo 6. Principios basicos.

A actuacién do voluntariado fundaméntase nos seguintes principios basicos:

a. A participacion libre, altruista e responsable dos cidadans en actividades de
interese xeneral.

b. A solidariedade coas persoas e 0s grupos sociais, procurando a integracion activa
de todos na sociedade.

c. O respecto as conviccions e crenzas das persoas, loitando contra as distintas
formas de exclusion.

d. A colaboracion entre as entidades e as Administracions publicas.

e. A autonomia e independencia das entidades de accion voluntaria respecto aos
poderes publicos.

f. A gratuidad e a proximidade, de tal forma que as actividades de voluntariado se
realicen o mais cerca posible dos cidadans e o seu medio.

g. A complementariedade respecto ao traballo profesional.

h. En xeral, todos aqueles principios inspiradores dunha sociedade democratica,
pluralista e participativa.

CAPITULO II. . . .
DAS ENTIDADES DE ACCION VOLUNTARIA E AS SUAS RELACIONS COAS
PERSOAS VOLUNTARIAS

Artigo 7. Entidades de accion voluntaria.
Son entidades de accidén voluntaria as legalmente constituidas e dotadas de
personalidade xuridica, asi como as agrupaciéns de voluntariado integradas no seo



das Administracions publicas, que, sen animo de lucro, desenvolven programas ou
proxectos de voluntariado no marco das areas de interese xeral do artigo 4, a
través de persoas voluntarias.

Artigo 8. Obrigas das entidades coas persoas voluntarias.

As entidades de accion voluntaria haberan de:

a. Responder a principios democraticos e participativos na composicién dos seus
organos e o seu funcionamento.

b. Cumprir os compromisos adquiridos coas persoas voluntarias no acordo de
incorporacion destas & organizacion de accion voluntaria.

c. Proporcionar as persoas voluntarias a formacion especifica e a orientacion
necesaria para o exercicio das suas actividades.

d. Acreditar a subscricion dunha pdliza de seguro que cubra tanto os danos
ocasionados as persoas voluntarias como a terceiros no exercicio da actividade de
voluntariado, coas caracteristicas e polos capitais que se establezan
regulamentariamente.

e. Cubrir os gastos das persoas voluntarias derivados do desenvolvemento da sla
actividade.

f. Dotar as persoas voluntarias dos medios e recursos apropiados para o
cumprimento de as suas funcions.

g. Garantir aos voluntarios as debidas condicidons de seguridade e hixiene no
desenvolvemento de a slUa actividade, asi como o establecemento das
correspondentes medidas de prevencion de riscos.

h. Facilitar as persoas voluntarias unha acreditaciéon que as habilite e identifique
para o desenvolvemento da sUa actividade.

i. Certificar a actividade das persoas voluntarias con constancia dos seus datos
persoais identificativos e a duracidon e natureza da actividade desenvolvida.

j. Levar un rexistro de altas e baixas das persoas voluntarias.

k. Informar as persoas voluntarias sobre os fins e réxime de funcionamento da
entidade.

|. Facilitar a participaciéon do voluntariado na elaboracion, desefio, execucion e
avaliacion de os programas en que intervefian.

m. Efectuar o seguimento e avaliacion das actividades programadas, garantindo a
consecucion dos obxectivos previstos.

n. As demais que se deriven da presente Lei e do resto do ordenamento xuridico.

Artigo 9. Incumprimento de fins e obrigas.

O incumprimento reiterado polas entidades de accidn voluntaria dos seus fins e das
obrigas establecidas no articulo anterior, verificado polo 6rgano competente da
Xunta de Galicia mediante expediente contraditorio, podera determinar:

a. A baixa no Rexistro de Entidades de Accion Voluntaria.

b. A revogacidn de toda subvencion concedida polas Administracions publicas.

c. A resoluciéon de calquera convenio celebrado coas Administraciéns para a
execucion de programas e proxectos.

d. O cesamento, se é o caso, como membro do Consello Galego do Voluntariado.

Artigo 10. Responsabilidade extracontractual fronte a terceiros.

As entidades a que se refire este capitulo responderan civilmente fronte a terceiros
polos danos e prexuizos causados, por accion ou omision, polas persoas voluntarias
que participen nos seus programas, nos seguintes termos:

a. Cando se trate de entidades privadas, de acordo co establecido no Cddigo Civil.
b. Cando se trate de entidades publicas, de conformidade co establecido na Lei
30/1992 do 26 de Novembro, de Réxime Xuridico das Administracions Publicas e do
Procedemento Administrativo Comun.



Artigo 11. O acordo ou compromiso de incorporacion.

A incorporacion das persoas voluntarias as entidades haberd de formalizarse por
escrito mediante acordo ou compromiso, no cal de determinara o caracter altruista
da relacion e se detallara:

a. O conxunto de dereitos e deberes que, conforme & presente Lei, correspondan a
ambas as duas partes.

b. O contido das funciéns, actividades e tempo de dedicacién a estas que se
comprometen a realizar as persoas voluntarias.

c. A formacion requirida para o desenvolvemento das actividades encomendadas e,
no seu caso, o procedemento a seguir para adquirila.

d. A duracion do compromiso e as causas e formas de resolucion deste polas duas
partes.

e. Os fins e obxectivos da entidade na cal se integra.

Artigo 12. Arbitraxe.

Os conflitos que poidan formularse entre as entidades de accién voluntaria e as
persoas voluntarias poderan, antes de acudir & orde xurisdicional que corresponda,
ser sometidos @ Comisién de Arbitraxe do Voluntariado a que se refire o artigo 27
da presente Lei.

CAPITULO III.

DAS PERSOAS VOLUNTARIAS

Artigo 13. Concepto.

1. Aos efectos da presente Lei, enténdese por persoa voluntaria toda persoa fisica
gue de modo libre, altruista e responsable realiza actividades en favor dos demais
ou de interese colectivo, en o seo de entidades de accidén voluntaria publicas ou
privadas e democraticas sen animo de lucro e sen recibir ningun tipo de
contraprestacién econémica. A condicion de persoa voluntaria sera compatible coa
de socio na mesma entidade.

2. Os menores de idade poderan participar en programas e proxectos de
voluntariado especificamente adaptados &s slUas caracteristicas, mediante
autorizacion expresa dos seus pais, titores ou da institucion que os tefia ao seu
cargo, con respecto, en todo caso, & vontade do menor.

3. A autorizacidn expresa acompafiara necesariamente o acordo ou compromiso de
incorporacion que se subscriba.

Artigo 14. Dereitos das persoas voluntarias.

Son dereitos das persoas voluntarias:

a. Participar activamente na organizacion en que estean integradas de acordo cos
seus estatutos, colaborando na planificacion, desefio, execucién e avaliacion dos
programas en que colaboren.

b. Ser tratadas sen discriminacién, respectando a sua liberdade, dignidade,
intimidade e crenzas.

c. Recibir a orientacién, apoio e formacion necesarios para o exercicio da sUa
actividade.

d. Estar asegurada polos riscos que poidan derivarse do exercicio da actividade
voluntaria, polos capitais que regulamentariamente se establezan.

e. Dispofier dunha acreditacion identificativa da stia condicion de voluntarios.

f. Realizar as sUas actividades en condicidns de seguridade e hixiene.

g. Ser reembolsadas dos gastos que poida ocasionarlles a actividade de
voluntariado.

h. Dispofier dos medios e recursos necesarios para o desenvolvemento da sua
actividade.

i. Recibir certificacions da suUa participacion nos programas e proxectos de
voluntariado, que poderan, se é o caso, como recofiecemento do seu valor social,
ser obxecto de valoracidn no seu curriculo.



j. Cesar libremente na stia condicién de persoas voluntarias.

k. Obter o cambio de programa asignado cando existan causas que o xustifiquen,
dentro das posibilidades da entidade.

I. En xeral, os demais que se deriven da presente Lei e do resto do ordenamento
xuridico.

m. Non ser asignadas a execucion de tarefas alleas aos fins e natureza da entidade.

Artigo 15. Deberes das persoas voluntarias.

Son deberes das persoas voluntarias:

a. Cumprir os compromisos acordados coas entidades en que se integran,
respectando o disposto nos seus estatutos.

b. Gardar a confidencialidade respecto & informacién recibida e cofiecida no
desenvolvemento do seu actividade.

c. Rexeitar toda clase de contraprestacion econdmica ou material que poida series
ofrecida por o beneficiario ou outras persoas en virtude da sta actuacion.

d. Actuar de forma dilixente, responsable e solidaria na execucidén das tarefas que
lles sexan encomendadas, seguindo as instrucions que se impartan.

e. Respectar os dereitos e crenzas das persoas beneficiarias.

f. Participar nas actividades de formacion establecidas pola organizacion.

g. Observar as medidas de seguridade e hixiene que se adopten.

h. Coidar e facer bo uso dos recursos materiais que pofian & sua disposicion as
entidades para o desenvolvemento da slUa actividade, asi como empregar
debidamente as acreditacions e distintivos da organizacion que se lles outorguen.

CAPITULO IV.

DA PROMOCION E FOMENTO DO VOLUNTARIADO

Artigo 16. Competencias da Xunta de Galicia.

1. Coa finalidade de desenvolver a accidén de voluntariado, a Xunta de Galicia levara
a cabo as seguintes actuaciéns:

a. Promover e fomentar a participacion dos cidadans e cidadas nas actuacions de
voluntariado a través das entidades legalmente constituidas.

b. Fomentar a coordinacion e planificacion de acciéns conxuntas da Administracion
e as entidades de accion voluntaria ou destas entre si.

c. Subscribir convenios ou outras formas de colaboracién coas entidades de accién
voluntaria para a execucién e desenvolvemento de programas e proxectos de
voluntariado.

d. Establecer bolsas de estudios de formacion e colaboracion para o desefio,
execucion e elaboracién de proxectos de interese xeral en materia de voluntariado
que regulamentariamente establézanse.

e. Proporcionar informacion, formacién xeral, asesoramento técnico e apoio
material e econdmico as corporacions locais e entidades de accion voluntaria.

f. Realizar estudios e investigaciéns, asi como elaborar estatisticas en materia de
voluntariado.

g. Crear e xestionar o Rexistro de Entidades de Accion Voluntaria.

h. Establecer medidas de recofiecemento publico das entidades e persoas que
colaboren no desenvolvemento da accién voluntaria.

i. Crear un fondo documental e unha base de datos sobre voluntariado que
integrarad o contido dos diferentes programas de accién voluntaria.

j. Establecer os criterios para o seguimento e inspeccién das entidades de accién
voluntaria no relativo ao cumprimento dos fins, obrigas e programas que se leven a
cabo ao amparo da presente Lei, financiados con cargo aos fondos publicos.

k. Impulsar a cooperacion con organismos de ambito estatal ou internacional.

|. Establecer ofertas formativas para potenciar un voluntariado de calidade.

m. En xeral, calquera outras competencias que a presente Lei ou outras normas
xuridicas poidan establecer.

2. As competencias que se atriblen & Xunta de Galicia na presente Lei seran
exercidas por a Conselleria competente en materia de Administracién local a través



do Servizo Galego do Voluntariado, sen prexuizo das actuacions que correspondan
a cada unha das demais Consellerias por razén da materia.

Artigo 17. Competencias das corporacions locais.

Corresponde as corporacions locais:

a. Programar e promover a coordinacién das actuacions en materia de voluntariado
dentro do seu ambito territorial.

b. Facilitar s entidades de accion voluntaria a informacion, formacion e asistencia
técnica necesaria para o desenvolvemento da slUa actividade.

c. Promover estudios e investigacions sobre voluntariado e colaborar coa Xunta de
Galicia en a elaboracion de estatisticas sobre voluntariado.

d. Realizar o seguimento e inspeccion das entidades de accion voluntaria no relativo
ao cumprimento das suUas obrigas legais e dos programas e proxectos de
voluntariado que realicense no ambito das slias competencias con cargo aos fondos
publicos.

e. Colaborar coas demais Administracions publicas no aproveitamento dos recursos
orientados & cooperacion internacional para o desenvolvemento.

f. Promover a creacion de oficinas municipais de voluntariado, ben por si mesmas
ou mediante agrupacions entre elas.

g. Calquera outras funciéns que se lles encomenden por delegacién da Xunta de
Galicia.

Artigo 18. Programas e proxectos de voluntariado.

1. Son programas ou proxectos de voluntariado os especificamente elaborados nas
areas de interese xeral do artigo 4 da presente Lei e xestionados polas entidades de
accion voluntaria.

2. Os programas ou proxectos de voluntariado poderan ser financiados polas
Administracidons publicas a través de axudas concedidas de conformidade cos
principios de publicidade, concorrencia e obxectividade.

3. Nas correspondentes convocatorias publicas de axudas estableceranse os
criterios e a proporcion con que as entidades responsables dos programas haberan
de contribuir ao seu financiamento.

4. As entidades de accidon voluntaria poderan computar parte da actividade das
persoas voluntarias como contribucidén ao financiamento dos programas. A
devandita participacidon determinarase regulamentariamente.

5. A concesidon das axudas levara consigo a formalizacion dun convenio entre a
correspondente administracién publica e a organizacion adxudicataria para a
execucién do programa especifico de que se trate.

Artigo 19. Axudas e subvencions.

As Administraciéns publicas concederan axudas e subvenciéns para o fomento dos
programas e proxectos de voluntariado de conformidade cos criterios e directrices
do plan galego a que se refire o artigo 23 da presente Lei.

Artigo 20. Programas experimentais.

As Administracidns publicas fomentaran, por iniciativa propia ou en colaboracion
coas entidades de voluntariado, actuaciéns propias de voluntariado, naquelas areas
de interese xeral en que non existan actividades de accién social.

Artigo 21. Péliza de seguro.

A Xunta de Galicia subscribird unha péliza de seguro que cubrira os riscos derivados
da accion dos voluntarios -tanto a responsabilidade civil derivada das suas
actuacions como os accidentes sufridos polos mesmos voluntarios- cando participen
nas actividades organizadas por dita Administracién. A esta poderan adherirse as
entidades de accidn voluntaria que rednan as

condicions que se establezan no plan galego de voluntariado.



Artigo 22. Participacion das entidades de accion voluntaria.

1. As entidades de accion voluntaria seran reconecidas como instrumentos de
participacion cidadd no desefio e execucion das politicas publicas nas areas de
interese xeral do artigo 4.

2. A ditos efectos estaran representadas nos érganos de consulta e participacion
constituidos a estes efectos en cada unha das devanditas areas, de conformidade
co previsto nos seus respectivos regulamentos.

Artigo 23. Plan galego para a promocion e fomento da accion voluntaria.

1. O plan galego comprenderad o conxunto de accidons que en materia de promocion
e fomento do voluntariado desenvolvan os distintos departamentos da Xunta de
Galicia co fin de lograr o seu coordinacién. Asi mesmo, posibilitara a integracion nas
devanditas acciéns das actividades e iniciativas das Administraciéns locais e
entidades de accidon voluntaria que, cumprindo os requisitos esixidos na presente
Lei e estando inscritas no Rexistro de entidades de accién voluntaria, soliciten a sta
incorporacion.

2. A elaboracidon e seguimento do plan corresponde ao Servizo Galego de
Voluntariado, e a sua aprobacién compete ao consello da Xunta de Galicia, logo de
informe de Consello Galego do Voluntariado.

CAPiTULO V.

DO SERVIZO GALEGO DE VOLUNTARIADO

Artigo 24. O Servizo Galego de Voluntariado.

1. Créase o Servizo Galego de Voluntariado como organismo especializado en
materia de voluntariado adscrito & Conselleria con competencias en materia de
Administracién local.

2. Corresponde ao Servizo Galego de Voluntariado o exercicio das competencias en
materia de promocion e coordinacion da accion voluntaria de conformidade co
establecido na presente Lei.

CAPITULO VI.

DO CONSELLO GALEGO DE VOLUNTARIADO

Artigo 25. O Consello Galego de Voluntariado.

1. Créase o Consello Galego de Voluntariado da Comunidade Auténoma galega
como drgano consultivo e asesor en materia de voluntariado, adscrito & Conselleria
con competencias en materia de Administracion local.

2. Exercera as funcions de informe e analise das actividades de voluntariado, asi
como as que determine a slla normativa de desenvolvemento.

Artigo 26. Composicion.

1. O Consello Galego do Voluntariado estara integrado por:

a. Presidencia: O Presidente da Xunta de Galicia.

b. Vicepresidencia: O Conselleiro con competencia en materia de Administracion
local.

c. Vogais:

- Un representante dos érganos superiores ou organismos auténomos da Xunta de
Galicia, con rango de Director xeral, das seguintes areas:

- Administracion local.

- Comunicacion social.

- Consumo.

- Cultura.

- Deportes.

- Educacion.

- Estatistica.

- Familia.

- Medio.

- Muller.

- Proteccidn civil.

- Relaciéns coas comunidades galegas féra de Galicia.

- Sanidade.

- Servizos sociais.

- Vivenda.

- Xuventude.

- Catro representantes de entidades locais designados pola Federacién Galega de
Municipios e Provincias.

- Un representante do Consello da Xuventude de Galicia.

- Seis representantes das entidades de accion voluntaria nomeados polo Presidente
do Consello Galego do Voluntariado, por proposta dos consellos galegos das
seguintes areas: Servizos sociais, sanidade, educacion, medio, proteccién civil e
cultura.

- Tres representantes das organizacidns sindicais mais representativas da
Comunidade Auténoma.

- Un representante da Confederacion de Empresarios de Galicia.

2. A Secretaria estara ocupada polo responsable do Servizo Galego de Voluntariado,
con voz pero sen voto.

3. Poderan asistir as reunions do Consello Galego do Voluntariado, para os efectos
simplemente informativos ou de asesoramento, persoas expertas na materia de
que se trate.

CAPITULO VII.

DA COMISION DE ARBITRAXE

Artigo 27. A Comision de Arbitraxe do Voluntariado.

1. Créase a Comision de Arbitraxe do Voluntariado, adscrita ao Servizo Galego de
Voluntariado, configurandose como instrumento de proteccién e defensa das partes
que levan a cabo actuacions de voluntariado.

2. A sla organizacién, funciéns e procedemento determinaranse
regulamentariamente de conformidade co disposto na presente Lei.

CAPITULO VIII.

DO REXISTRO DE ENTIDADES

Artigo 28. O Rexistro de Entidades de Accion Voluntaria.

1. Créase o Rexistro publico de Entidades de Accién Voluntaria da Comunidade
Autonoma de Galicia, adscrito & Conselleria competente en materia de
Administracién local e xestionado por o Servizo Galego de Voluntariado.

2. A inscricién no Rexistro sera condicién indispensable para integrar as accions,
actividades e iniciativas das entidades de accidén voluntaria no plan galego para a
promocion e fomento da accién voluntaria e acceder as axudas e subvenciéns, asi
como para celebrar convenios coas Administracions publicas en materia de
voluntariado.

3. A organizacion e o procedemento de acceso ao Rexistro determinaranse
regulamentariamente.

DISPOSICION ADICIONAL PRIMEIRA.

A presente Lei sera de aplicaciéon ao voluntariado social regulado na Lei 4 1993 do
14 de Abril de Servizos Sociais de Galicia, asi como as agrupacions de voluntarios
de proteccién civil, sen prexuizo da aplicacion da sUa normativa especifica
reguladora en todo o que non contradiga a presente Lei.

I?ISPOSICI(')N ADICIONAL SEGUNDA.

As persoas que participen de forma voluntaria e gratuita en programas de
entidades de acciéon voluntaria inscritas no Rexistro da Comunidade Auténoma
galega e que se desenvolvan no estranxeiro serd de aplicacion o establecido na
disposicién adicional primeira da Lei 6/ 1996 de 16 de Xullo do Voluntariado
DISPOSICION ADICIONAL TERCEIRA.

1. Son voluntarios de cooperacion para o desenvolvemento as persoas que,
cumprindo os requisitos do artigo 13 da presente Lei, realicen actividades a través

de entidades publicas ou privadas sen animo de lucro inscritas no Rexistro da Xunta
de Galicia e xestionen programas ou proxectos de cooperacion para o
desenvolvemento. Estes rexeranse polo disposto no artigo 37 da Lei 23/1998 de 7
de Xullo de cooperacidon e desenvolvemento, €, no non contemplado expresamente
neste, por as disposicions da presente Lei.

2. A cooperacidn para o desenvolvemento que se realice dende a Comunidade
Autéonoma galega e dende as entidades locais inspirarase nos principios, obxectivos
e prioridades establecidos na seccién 2 do capitulo I da Lei 23/ 1998 do 7 de Xullo.
DISPOSICION TRANSITORIA UNICA.

As entidades de accién voluntaria que desenvolven programas e proxectos de
voluntariado haberan de axustarse ao disposto na presente Lei no prazo maximo
dun ano dende a sua entrada en vigor.

DISPOSICION DERROGATORIA UNICA.

Quedan derrogadas todas as disposicions legais ou regulamentarias que se opofian
ao establecido na presente Lei.

DISPOSICION FINAL PRIMEIRA.

Facultase ao consello de la Xunta de Galicia para que proceda ao desenvolvemento
regulamentario da presente Lei.

DISPOSICION FINAL SEGUNDA.

No prazo de seis meses dende a entrada en vigor da presente Lei, o consello de la
Xunta de Galicia, por proposta do titular da Conselleria con competencias en
materia de Administracién local, aprobard o regulamento de funcionamento do
Servizo Galego de Voluntariado, do Rexistro de Entidades de Voluntariado e da
Comision de Arbitraxe do Voluntariado.

DISPOSICION FINAL TERCEIRA.

O Consello Galego do Voluntariado elaborard, no prazo de seis meses dende a sla
constitucion, o seu regulamento de funcionamento.

DISPOSICION FINAL CUARTA.

A presente Lei entrara en vigor aos vinte dias da sUa publicaciéon no Diario Oficial de
Galicia.

Santiago de Compostela, 22 de decembro de 2000.

Manuel Fraga Iribarne,

Presidente.

